
МАКТАБГАЧА ЁШДАГИ БОЛАЛАРНИНГ ИЖТИМОИЙ 

ПСИХОЛОГИК МОСЛАШУВ 

ШАКЛЛАНИШИДА ПСИХОКОРРЕКЦИЯ  МЕТОДЛАРИНИНГ ЎРНИ 

                                                                      

Ҳакимова Фазолат Хошимовна, 

Бухоро давлат университети ―Психология‖ кафедраси ўқитувчиси 

 

Ўзбекистон Президенти Ш.М.Мирзиѐев ―Болалар бизнинг келажагимиз, 

Мактабгача таълим ташкилотлари эса эртанги кунимизга заминдир‖  деб ўз 

стратегик чиқишларида айтиб ўтганлар ва шу кунгача мактабгача таълим 

ташкилотларида  тубдан ислоҳотлар олиб борилди. Болаларни ҳар томонлама 

ҳам маънан ҳам руҳан ҳам жисмонан комил инсон бўлиб шаклланишида 

мактабгача таълим ташкилотларининг ўрни каттадир. 

Шунинг учун ҳам Мактабгача таълимда болаларнинг ижтимоий 

психологик мослашувида, шахсининг шаклланишида психокоррекция 

методларидан кенг кўламда фойдаланиш даркор. Бола шахсининг психик 

ривожланиши ва унинг шаклланиши мураккаб тадқиқот жараѐнидир.Бу 

жараѐнда психик ривожланишда қабул қилинган меъѐрларга мос 

келмайдиган ривожланишлар бўлиши мумкин ва буни  тўғрилашга 

психокоррекция ѐрдамга келади. 

Психокорекция ўзи нима ва қандай турлари бор. 

Психокоррекцион тадбирлар ривожланишдаги оғишларни тўғрилашга 

йўналтирилган ва бу усулдан асосан болалар, ўқувчилар ва ѐшларда 

қўлланиляпти. Болага ўтказиладиган хар қандай психологик таъсир 

фақатгина ортда қолган босқични коррекция қилишгагина қаратилган 

бўлмай, ортда қолишни олдини олишга, ўйғун ривожланишга йўл очишга 

қаратилган бўлиши лозим. 

Умуман олганда,коррекцион ривожлантирувчи дастур 3 та вазифани 

бажариши лозим: 

1. Коррекцион бузилиш ва ортда қолишни тузатиш. 

2. Профилактик –бузилиш ва ортда қолишни олдиндан аниқлаш. 

3. Ривожлантирувчи-тараққиѐт мазмунини бойитиш, 

оптималлаштиришга қаратилганлик. 

Шу 3 та дастурни биргаликда олиб борилиши кутилган натижаларни 

бериши мумкин. 

Психокоррекция ҳам кенг тармоқли бўлиб ўз ичига арт терапия, мусиқа 

терапия, ўйин терапия, эртак терапия, психогимнастика кабиларни олади. 

Шулардан биз мактабгача ва бошланғич мактаб ѐшидаги болалар учун 

фойдали бўлган эртак терапия ҳақида тўхталамиз. 

Эртак терепиянинг ўзи нима? 

Эртак терапия  юқорида айтганимиздек,психокоррекция методларидан 

бири  яни  психотерапия курси бўлиб, унда терапевтик таъсирга эришиш 

учун ихтиро килинган ҳикоялар(эртаклар) қўлланилади. 

Эртак терапиянинг пайдо бўлиш тарихига назар соладиган бўлсак, 

биринчи маротаба  XX асрнинг 60-70 йилларида М. Эриксон томонидан 

асослаб берилган. Россияда эртак терапия усули 90 йилларнинг бошидан  

И.В.Вачков, Д.Ю.Соколов, С.К.Нартова-Бочавер томонидан қўлланила 

бошланди. Ҳозирги кунда Махалий психологлар,ўқитувчилар: М.Осорина,  

Э.Лисина, Э.Петрова, Т.Азовтсев, И.Вачков, Т.Д.Зинкевич ва уларнинг 

аксариятлари ўзлари учун эртак терапевтик жараѐнлар учун эртакларни 

ишлаб чиқиш ва ишлаш усулларини таклиф қилишди. 

  Эртак терапиянинг бир неча турлари мавжуд булар: 

1. Дидактик  

2. Психотерапевтик 

3. Медитатив 

4. Психологик 

5. Психокорекцион 

 Бу усулларнинг ҳар биридан  боланинг ички кечинмалари,характери, 

ҳолатидан келиб чиққан ҳолда қўлланилади. 

Эртак терапия ѐрдамида кўплаб касссаликлар ва салбий одатлардан 

осонлик билан қутилиш мумкин ва даволовчи таъсирга эга эканлиги билан 

ҳам юқори баҳоланмокда. 

Эртак терапиянинг ҳар бир турига алоҳида тўҳталиб ўтамиз. 

Дидактик эртак терапия – Бу ўкиш энг оддий ва осон тури.Улар 

мактабгача ва бошланғич мактаб ѐшидаги болалар билан ишлашда 

қўлланилади. Бундай эртакларнинг вазифаси мисоллар ѐрдамида 

кўникмаларни етказиш ва янги билимларни ўргатиш. Бундай терапевтик 

ҳикоялар қаҳрамонлари оддий вазифаларни бажарадилар ва бу маҳорат нима 

учун жуда муҳимлигини тушунтирадилар. (қандай қилиб йўлни кесиб ўтиш, 

идишларни ўз-ўзидан ювиш, хушмуомала бўлиш, ўйинчоқларни тозалаш ва 

бошқалар ). 

Психотерапевтик  - бу эртакнинг энг чуқур ва энг самарали тури.Ушбу 

ҳикоялар болаларга қўрқувни енгишга, руҳий-эмоционал шикастлардан омон 

қолишга, қийин ҳаѐтий вазиятдан чиқишга ѐрдам берадиган донолик билан 

тўлдирилган. Психотерапевтик эртакларнинг аксарияти маънавий ва диний 

манбалар асосида яратилган.  

Медитатив эртак - энг қийин эртак терапия арсеналидир. Бу мантиқий 

тузилмани ва аниқ ҳикоя чизиғини талаб қилмайди. Асосий шарт ѐрқин 

тасвирлардан фойдаланиш. Болаларни максимал қизикиш ва контсентрация 

туфайли эртакка ботириш жуда муҳимдир. 

Психологик эртак - бу эртак тури хам дидактик эртак сингари болага 

хаѐлий қаҳрамонлар мисолида тўғри хулқ атворни ўргатади.  

Аммо дидактик вариант ҳаѐтнинг  ҳар кунги томонига тегишли бўлса, 

унда психологик вариант шахсий ўсиш соҳасига таъсир қилади.  Бу эртакда 

ривоят қилувчи юқори тоифаларга киради, яхшилик ва ѐмонликнинг намоѐн 

бўлиши, нима учун бошқаларни севиш, нега бу жуда муҳим ва ўзида бор 

бўлган нарсаларни қадрлашни ўргатади. 

Психокорекцион эртак бу одамнинг ҳатти ҳаракатларини ўзгартирадиган 

хаѐлий ҳикоя. Бундай эртаклар ҳар доим таққослашга асосланган. Биринчи 

ҳолда, қаҳрамон ― ѐмон‖ ҳаракат қилади яъни самарасиз кейин тингловчига 

қаҳрамон хатти - ҳаракатининг алтернатив модели кўрсатилади. Натижада, 

бола нафақат ота-онасиниг зерикарли маърузасини тинглайди балки ўзи 

тинглаган материалга асосланиб, ўзини қандай тутиш кераклиги тўгрисида 

хулоса қилади.   

Бундай эртаклар болаларнинг ўзига бўлган ишончини оширади ҳаѐтга 

бўлган муносабатини ижобий томонга ўзгартиради, муаммоли вазиятлардан 

осон чиқиб кетишда ва ўзини бошқаришда ѐрдам беради. 

Ҳозирги кунда асабий, ўзига ишонмайдиган, қўркоқ, хавотирлиги  кучли 

бўлган, урушқоқ, нутқида нуқсони бор бўлган болалар билан ишлашда 

уларда бу жараѐнларни корекция қилишда эртак терапиядан кенг 

қўлланилмокда ва бу усул ижобий томонга ўз фойдасини кўрсатмоқда. Бу 

усулни мактабгача таълим ташкилотларида ва бошланғич мактаб ѐшидаги 

болалар учун ҳам кенг тарғиб қилинса фойдадан холи булмас эди. Чунки  

болаларнинг  асосий вақти мактабгача таълим ташкилотларида ва мактабда 

ўтади. 

Мактабгача таълим пед тарбиячилари ва ўқитувчи, ота-оналар учун 

машҳур чет эл психологлари   Н.И. Козлов, И.В. Вачков ва бошқалар 

томонидан   эртак терапия тўпламлари чиқарилган ва бундай тўпламларда 

тирноқ тишлайдиган, ширинликхўр, энурез (сийғок), ичи қотадиган, гап 

қайтарадиган, телевизор кўп кўрадиган, қўл сўриш, ўжар, нерв касалликлари 

бор болаларни улардан бундай одатларини коррекция қилувчи ҳикоялар 

жамланган. 

          

 

УЗЛУКСИЗ ТАЪЛИМДА МАЛАКАЛИ КАДРЛАР ТАЙЁРЛАШДА 

УЗВИЙЛИК ВА УЗЛУКСИЗЛИКНИ ТАМИНЛАШ ҲАМДА УЛАР 

ЎРТАСИДАГИ ҲАМКОРЛИКНИ РИВОЖЛАНТИРИШ ОМИЛЛАРИ 

 

Хасанова Юлдузхон,  

Низомий номидаги ТДПУ 

 

Аннотация: Мақолада узлуксиз таълимнинг мазмун-моҳияти, уни 

ташкил этиш шакллари ва тамойиллари ҳамда глобаллашув шароитида 

рақобатбардош кадрлар тайѐрлашда узлуксиз таълимнинг инсонларнинг 

шахсий ва касбий ривожланишдаги тутган ўрни ва аҳамияти ѐритилган. 

Шунингдек, республикамизда узлуксиз таълим тизимини ислоҳ этиш 

тенденциялари таҳлил қилиниб, тавсиялар берилган. 

Калитли сўзлар: таълим, узлуксиз таълим, ―узлуксиз таълим‖ 

концепцияси, узлуксиз таълим тизими, таълим шакллари, ҳаѐт давомида 

таълим олиш, инновацион жамият. 

